
Uvodna riječ 

 

 

 

Poštovani čitaoci, 

 

 

 

Izbjeglička kriza koja potresa Evropu i svijet još od 2011. godine podstakla je akademski 

odbor Pravnog fakulteta Univerziteta u Travniku na organizaciju međunarodne naučno-

stručne konferencije pod nazivom „Svjetska izbjeglička kriza: izazovi i perspektive“. Cilj 

konferencije je tematizirati najveću izbjegličku krizu koja je zadesila svijet još od Drugog 

svjetskog rata. Rat u Siriji primorao je 4,8 miliona izbjeglica da traže spas i zaštitu u nekoj od 

država koje su ih spremne primiti. Milioni ljudi su napuštali svoje domove u Siriji i Iraku u 

nadi da će doći do evropskog tla. Više stotina hiljada izbjeglica krenulo je iz Sirije, Iraka, 

Libije, Tunisa, Afganistana, Pakistana i drugih država prema Evropi. Radovi sadržani u ovom 

zborniku, a koji su bili izloženi na Konferenciji odnose se na različite sfere djelovanja i 

podrazumijevaju širok dijapazon izučavanja problematike, kako pravni, ekonomski, socijalni, 

međunarodni tako i historijski, krivični, psihološki i sociološki. Jedino multidisciplinaran 

pristup problemu izbjegličke krize može doprinijeti donošenju konkretnih teoretskih 

zaključaka koji bi u konačnici imali utjecaj i na praksu te dali adekvatne prijedloge rješenja 

problema. Konferencija je okupila eminentne stručnjake iz zemlje i inozemstva: članove 

akademske zajednice, predstavnike državnih institucija, nevladinih organizacija, te studente. 

 

Potrebno je izraziti posebnu zahvalnost svim zaposlenicima Pravnog fakulteta Univerziteta u 

Travniku na uloženom trudu u organizaciji ove konferencije, kao i njenim učesnicima i svima 

onima koji su je podržali. 

